
DOMINGO 19 SETIEMBRE 1993 

TXILLARDEGI / Hizkuntzalari eta idazlea 

Herri honetan bi giza-multzo 
daude, nabarmenki, elkarri 
kontrajarriak: legetasuna de-
fenditzen dutenak alde ba-
tetik, biste urdinaren alde-
koak; eta legetasun honen ba-
rruan Euskal Herriak 
soluziorik ez daukala sinesten 
dugunok. Agintean daudenek 
legetasunarekiko errespetua eskatzen dute (es-
katzen, are makilaka eta tiroka ere errespeta-
razten). Legetasunari zintzo eta umil men egin, 
ala egurra. Funtsezkoa da, horretara, dagoen 
legetasun hori larrutzea eta desmitifikatzea. 

Hegoaldeari dagokionez, espainiar legeta-
suna («la unidad constitucional» famatu hori), 
Bergarako Besarkadaren ondoren gauzatu zen; 
Espartero Generalak zazpi urtez borroka odol-
tsuaz herri hau etxez etxe eta baserriz baserri 
txikitu ondoren. Akordio horren kontrako saioa 
ere, lau urte odoltsuz amaitu zen 1876an, Vas-
congadetako espainiartasuna harmen indarrez 
eta odolaren poderioz finkatuz. 

1882an Arana-Goirik argi-eta-garbi Espai-
niarekin haustea hartu zuen helburu. 1920az 
geroztik, PNVak Espainiarekin hausteko 
proiektua utzia du; partidu karlista eta españo-
lista nabarmena lotsagabeki bihurtu delarik. 
Abertzaleok, «Jagi-jagi»ren inguruan gerla au-
rrean, eta ETAn eta ezker abertzalean gerla on-
doren, azkartuz joan gara eta azkartuz goaz. 
Nahiz orain arte «gehiengo numerikoa» sekula 
ez izan. Gerla garaian gutxiengoa ziren aber-
tzale separatistak, neo-karlista sasi-abertzale 
piloa bazegoen ere, 1833 eta 1876an bezala. 
Mundu-Gerla amaitzean, PNVa buru-belarri 
ibili zen Espainiako «Gobierno de la República 
Española en el exilio» delakoa eraiki nahiz; ez 
baitzuen hautsi nahi, eta Espainiaren babesa 
behar baitzuen... Francok emandako kolore 
abertzaleari esker (berau baita anti-rejionalista 
ere bazelako), abertzale askok (nik barne) 
PNVa españolista ez zela pentsatu genuen. 

Baina 1978an, berriro ere, Espainiarekin 
hausteari egin zion uko. Garai hartan, «fazis-
mora lerratzeko arriskua» omen, ez zuen espai-
niar legetasun anti-abertzalea arbuiatu. Fun-
tsean, ordea, hauxe zen gakoa; PNVa, 1920z 
geroztik, partidu karlista hutsa dela, errege-
zale, elizkoi, espainizale eta eskuindarra. Eta 
ez duela Espainiarekin inolaz ere hautsi nahi, 
Eta herri honetan, Elizaren laguntzaz, aparato 
politikoa projektu españolean sartu da osoki, 

Baina abertzaletasuna, separatismoa (gu se-
paratista gara, gero eta sutsuago) aurrera doa, 
nabarmenki; aparato eta alderdi «autonomista» 
delakoetatik at eta lekorean. Jakina! Abertzale-
tasuna gora doa HBean, eta HBean bakarrik. 

Guk bai, guk hautsi egin nahi dugu, loturak 
eten, aro berri bat hasi askatasunean. Auto-De-
terminazioa eta Independentzia lortuz. Bai, 
herri hau, hala ere, aurrera doa nabarmenki. 




